
Հիմք ընդունելով «Կուտակային կենսաթոշակների մասին» Հայաստանի Հանրապետության օրենքի 12-րդ հոդվածի 3-րդ մասը` ՀՀ կառավարությունը որոշում է`

1. Հաստատել`

1) կենսաթոշակային ֆոնդի մասնակիցներին մասնակիցների ռեեստրը վարողի կողմից տարին մեկ անգամ անվճար մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվությունը ներկայացնելու բովանդակությունը և կարգը` համաձայն hավելված N 1-ի,
2) կենսաթոշակային ֆոնդի մասնակիցներին մասնակիցների ռեեստրը վարողի կողմից տա​րին մեկ անգամ անվճար մասնակցի կենսաթոշակային հաշվում արտացոլված նախորդ օրացուցային տար​վա տվյալների մասին տեղեկատվությունը մասնակցին ներկայացնելու ձևը` համաձայն hավելված N 2-ի,
3) մասնակիցների ռեեստրը վարողի կողմից տարին մեկ անգամ անվճար տրամադրվող` մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվության ստացման առաջին տարվան հաջորդող տարիներին մասնակցի կողմից տեղեկատվության ստացման տարբերակների ընտրության, տեղեկատվության ստացման դադարեցման ու տեղեկատվու​թյան ստացման վերականգնման կարգը, ձևը և բովանդակությունը` համաձայն hավելված 3-ի:

2. Սույն որոշումն ուժի մեջ է մտնում 2014 թվականի հունվարի 1-ից:

ՀՀ ֆինանսների նախարար


Վաչե Գաբրիելյան

Հավելված N 1
ՀՀ կառավարության 2012 թվականի
-------------------- N  -Ն որոշման

1. Սույն փաստաթուղթը սահմանում է պարտադիր կենսաթոշակային ֆոնդի մասնակիցներին մասնակիցների ռեեստրը վարողի կողմից «Կուտակային կենսաթոշակների մասին» Հայաստանի Հանրապետության օրենքով (այսուհետ` Օրենք) սահմանված` պարտադիր տարին մեկ անգամ անվճար մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվությունը մասնակցին ներկայացնելու բովանդակությունը և կարգը:

2.  Սույն փաստաթղթում օգտագործվող հասկացություններն ունեն Օրենքում կիրառվող նշանակությունները:    

3.  Մասնակիցների ռեեստրը վարողը տարին մեկ անգամ անվճար մասնակցին ներկայացնում է կենսաթոշակային հաշվի վերաբերյալ հետևյալ տեղեկատվությունը`

1) հաշվի համարը, բացման ամսաթիվը և հաշվետու ժամանակաշրջանը.

2) մասնակցի անձնական և կոնտակտային տվյալները` մասնակցի անունը, ազգանունը, ծննդյան օրը, ամիսը, տարին, անձնագրի սերիան և համարը կամ անձը հաստատող այլ վավեր փաստաթղթի նույնականացման համարը կամ ՀՀ կառավարության 1999 թվականի դեկտեմբերի 22-ի թիվ 767 որոշմամբ նախատեսված` մասնակցի անձը հաստատող այլ վավեր փաստաթղթի նույնականացման համարը, հանրային ծառայության համարանիշը, հասցեն, էլեկտրոնային փոստի հասցեն.

3) մասնակիցների ռեեստրը վարողի կոնտակտային տվյալները` մասնակիցների ռեեստրը վարողի գտնվելու վայրը (փոստային հասցեն), հեռախոսահամարը, ինտերնետային կայքի հասցեն, էլեկտրոնային փոստի հասցեն.

4) առկայության դեպքում հաշիվը փակելու համար հիմք հանդիսացած փաստաթղթի նկարագրությունը, ինչպես նաև վավերապայմանները. 

5) տվյալ մասնակցի օգտին հաշվետու ժամանակաշրջանի ընթացքում կատարված յուրաքանչյուր կուտակային վճարի չափը և կատարողի անունը, պետության կողմից վճարված մասնակցության չափը, ինչպես նաև վճարված տույժերի չափը, վճարումների կատարման օրը, ամիսը, տարին, ՀՀ կառավարությանն առընթեր պետական եկամուտների կոմիտեի կողմից վերլուծությունների արդյունքում առաջացած ճշգրտումների չափը, ինչպես նաև տվյալ ժամանակաշրջանի համար կատարված վճարումների հաշվին ձեռքբերված փայերը թողարկող ֆոնդի անվանումը և տեսակը` ըստ «Կուտակային կենսաթոշակների մասին» Հայաստանի Հանրապետության օրենքի 42-րդ հոդվածի 1-ին մասի.

6) հաշվետու ժամանակաշրջանի սկզբի և վերջի դրությամբ մասնակցի հաշվում առկա` կենսաթոշակային ֆոնդի(երի) փայերի քանակը, յուրաքանչյուր ֆոնդի փայի հաշվարկային արժեքը և փայերի ընդհանուր հաշվարկային արժեքը, յուրաքանչյուր ֆոնդի տարեկան եկամտաբերությունը.

7) հաշվետու ժամանակաշրջանի ընթացքում ֆոնդի(երի) փայերի հետ կապված գործարքները (փայերի ձեռքբերումը, փոխանակումը կամ մարումը), այդ թվում`

ա. ֆոնդի անվանումը, որի փայերը ձեռք են բերվել կամ մարվել են հաշվետու ժամանակաշրջանի ընթացքում և տեսակը` ըստ «Կուտակային կենսաթոշակների մասին» Հայաստանի Հանրապետության օրենքի 42-րդ հոդվածի 1-ին մասի,
բ. գործարքի կատարման ամսաթիվը,
գ. գործարքի տեսակը,
դ. գործարքի հիմքը,
ե. յուրաքանչյուր ֆոնդի փայի տեղաբաշխման կամ մարման գինը, ինչպես նաև յուրաքանչյուր գործարքի ընդհանուր գումարը,

զ. յուրաքանչյուր գործարքի համար գանձված վճարը: 

Սույն կետով նշված տեղեկատվությունը մասնակցին տրամադրվում է Հավելված 2-ով հաստատված աղյուսակների տեսքով, ընդ որում` մասնակցին տրամադրվում են նաև Հավելված 2-ով հաստատված աղյուսակների լրացման ուղեցույցները. դիմերեսին` աղյուսակը, իսկ դարձերեսին` աղյուսակի լրացման ուղեցույցը:
4. Սույն կարգի 3-րդ կետում նշված տեղեկատվությունն առաջին անգամ մասնակցին է ներկայացվում էլեկտրոնային եղանակով (մասնակցի ցանկության դեպքում), ինչպես նաև թղթային եղանակով` ֆոնդի ընտրության դիմումում մասնակիցների նշած հասցեով, իսկ այդպիսի հասցե նշված չլինելու դեպքում` հարկային մարմնի կողմից մասնակիցների ռեեստրը վարողին տրամադրվող բնակության վայրի հասցեով: Երկրորդ և հետագա անգամները սույն կարգի 3-րդ կետում նշված տեղեկատվությունը մասնակցին ներկայացվում է ըստ նրա ընտրության` թղթային կամ էլեկտրոնային տարբերակով: Մասնակցի կողմից կենսաթոշակային հաշվի վերաբերյալ տեղեկատվությունը թղթային տարբերակով երկրորդ և հետագա անգամները ստանալու դեպքում մասնակիցների ռեեստրը վարողն այդ տեղեկատվությունն ուղարկում է մասնակիցների` Հավելված 3-ով սահմանված` կենսաթոշակային հաշվում արտացոլված տվյալների ստացման վերաբերյալ դիմումում նշված հասցեով, իսկ տեղեկատվությունը էլեկտրոնային տարբերակով ստանալու դեպքում` մասնակցի էլեկտրոնային փոստի հասցեով: 
5. Կենսաթոշակային հաշվի վերաբերյալ տեղեկատվությունը թղթային, ինչպես նաև էլեկտրոնային տարբերակով տրամադրվելու դեպքում մասնակցին ներկայացվում է Հավելված 2-ում սահմանված ձևով: 
ՀՀ ֆինանսների նախարար


Վաչե Գաբրիելյան

Հավելված N 2
ՀՀ կառավարության 2012 թվականի
-------------------- N  -Ն որոշման
Ձև
Կենսաթոշակային հաշվի վերաբերյալ տեղեկատվություն

	1. Անուն, Ազգանուն
	

	2. Ծննդյան ամսաթիվ
	

	3. Անձը հաստատող փաստաթղթի տեսակ
	

	4. Անձը հաստատող փաստաթղթի նույնականացման համար
	

	5. Հանրային ծառայության համարանիշ կամ հանրային ծառայության համարանիշ չունենալու մասին տեղեկանքի համար
	

	6. Հասցե
	

	7. Էլեկտրոնային փոստի հասցե
	

	8. Կենսաթոշակային հաշվի համար
	

	9. Կենսաթոշակային հաշվի բացման ամսաթիվ
	

	10. Կենսաթոշակային հաշվի փակման վերաբերյալ տվյալներ (առկայության դեպքում)
	

	11. Մասնակիցների ռեեստրը վարողի կոնտակտային տվյալներ
	

	12. Հաշվետու ժամանակաշրջան
	


Կենսաթոշակային հաշվի վերաբերյալ տեղեկատվության լրացման ուղեցույց
«1. Անուն, ազգանուն» վանդակում լրացվում է մասնակցի անունը և ազգանունը, ինչպես որ նշված է անձը հաստատող փաստաթղթում:

«2. Ծննդյան ամսաթիվ» վանդակում լրացվում է մասնակցի ծննդյան ամսաթիվը (օր/ամիս/տարի ֆորմատով), ինչպես նշված է անձը հաստատող փաստաթղթում, մասնավորապես` 01/01/1990:

«3. Անձը հաստատող փաստաթղթի տեսակ» վանդակում լրացվում է ՀՀ կառավարության 1999 թվականի դեկտեմբերի 22-ի թիվ 767 որոշմամբ նախատեսված մասնակցի անձը հաստատող վավեր փաստաթղթի տեսակը:

«4. Անձը հաստատող փաստաթղթի նույնականացման համար» վանդակում լրացվում է մասնակցի վավեր անձնագրի սերիան և համարը կամ անձը հաստատող այլ վավեր փաստաթղթի նույնականացման համարը, եթե «Անձը հաստատող փաստաթղթի տեսակը» վանդակում լրացվել է ՀՀ կառավարության 1999 թվականի դեկտեմբերի 22-ի թիվ 767 որոշմամբ նախատեսված անձնագրից բացի այլ փաստաթուղթ, կամ օտարերկրյա քաղաքացի հանդիսացող մասնակցի անձնագրի կամ անձի ինքնությունը հաստատող այլ փաստաթղթի նույնականացման համարը:

«5. Հանրային ծառայության համարանիշ կամ հանրային ծառայության համարանիշ չունենալու մասին տեղեկանքի համար» վանդակում լրացվում է մասնակցի հանրային ծառայության համարանիշը, իսկ հանրային ծառայության համարանիշի բացակայության դեպքում լրացվում է հանրային ծառայության համարանիշ չունենալու մասին տեղեկանքի համարը:

«6. Հասցե» վանդակում լրացվում է մասնակիցների ռեեստրը վարողի մոտ առկա մասնակցի բնակության վայրի հասցեն, մասնավորապես` փոստային ինդեքսը, երկիրը, վարչատարածքային միավորը, փողոցը, տունը (շենքը), բնակարանը:

«7. Էլեկտրոնային փոստի հասցե» վանդակում լրացվում է մասնակցի էլեկտրոնային փոստի հասցեն, որով մասնակիցը նախընտրում է ստանալ կենսաթոշակային հաշվի վերաբերյալ տեղեկատվությունը մասնակիցների ռեեստրը վարողից:

«8. Կենսաթոշակային հաշվի համար» վանդակում լրացվում է մասնակցի կենսաթոշակային հաշվի համարը:

«9. Կենսաթոշակային հաշվի բացման ամսաթիվ» վանդակում լրացվում է տվյալ կենսաթոշակային հաշվի բացման ամսաթիվը:

«10. Կենսաթոշակային հաշվի փակման վերաբերյալ տվյալներ» վանդակում լրացվում է կենսաթոշակային հաշիվը փակելու համար հիմք հանդիսացած փաստաթղթի նկարագրությունը, ինչպես նաև` համարը և ամսաթիվը (առկայության դեպքում):

«11. Մասնակիցների ռեեստրը վարողի կոնտակտային տվյալները» վանդակում լրացվում է մասնակիցների ռեեստրը վարողի գտնվելու վայրը (փոստային հասցեն), ինտերնետային կայքի հասցեն, հեռախոսահամարը, էլեկտրոնային փոստի հասցեն:

«12. Հաշվետու ժամանակաշրջան» վանդակում լրացվում է հաշվետու ժամանակաշրջանի սկիզբը և ավարտը (օր/ամիս/տարի ֆորմատով), ընդ որում` հաշվետու ժամանակաշրջանի սկիզբ և ավարտ է համարվում համապատասխան տարվա հունվարի 1-ից դեկտեմբերի 31-ը:  
Աղյուսակ 1. Հաշվետու ժամանակաշրջանի ընթացքում մասնակցի օգտին կատարված վճարումներ
	Վճարման ամսաթիվը
	Կուտակային վճարի չափը
	Վճարված տույժերի չափը
	Մասնակցի օգտին վճարում կատարողը
	Վճարման կատարման ժամանակաշրջանը
	Վճարված ընդհանուր գումարը
	Շտկման գումարը
	Ֆոնդի անվանումը
	Փայերի քանակը

	
	Մասնակցի կողմից վճարված
	Պետության կողմից վճարված
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	

	Ընդամենը
	
	
	
	X
	X
	
	
	X
	


*Սույն աղյուսակում դրամական բոլոր տվյալները նշված են ՀՀ դրամով:
«Հաշվետու ժամանակաշրջանի ընթացքում մասնակցի օգտին կատարված վճարումներ» Աղյուսակ 1-ի լրացման ուղեցույց
«Վճարման ամսաթիվը» վանդակում լրացվում են մասնակցի համար համապատասխան վճարումը մասնակիցների ռեեստրը վարողի հաշվին մուտք լինելու օրը, ամիսը, տարին:
«Մասնակցի կողմից վճարված»  ենթասյունակում լրացվում է մասնակցի կողմից տվյալ ամսաթվին վճարված կուտակային վճարի չափը:
«Պետության կողմից վճարված» ենթասյունակում լրացվում է մասնակցի համար պետության կողմից վճարված կուտակային վճարի չափը:
«Վճարված տույժերի չափը» ենթասյունակում լրացվում է որպես տույժ վճարված գումարի չափը:
«Մասնակցի օգտին վճարում կատարողը» սյունակում լրացվում է այն սուբյեկտի անվանումը, որը մասնակցի համար կատարել է տվյալ վճարը: Իրավաբանական անձանց և անհատ ձեռնարկատերերի դեպքում լրացվում է պետական ռեգիստրի գրանցման (հաշվառման) վկայականի մեջ նշված անունը, իսկ վարձու աշխատողների դեպքում` գործատուի անվանումը: Մասնակցի կողմից անձամբ տվյալ վճարումը կատարելու դեպքում այս սյունակում նշում չի կատարվում:
«Վճարման կատարման ժամանակաշրջանը» սյունակում լրացվում է այն ժամանակաշրջանը, որի համար կատարվել է վճարումը. ամսական վճարումների դեպքում` ամիսը, իսկ տարեկան վճարումների դեպքում` տարեթիվը:
«Վճարված ընդհանուր գումարը» սյունակում լրացվում է «Կուտակային վճարի չափը» սյունակի համապատասխանաբար երկու ենթասյունակների և «Վճարված տույժերի չափը» սյունակի գումարը, որը ցույց է տալիս, թե տվյալ ժամանակաշրջանի համար մասնակցի օգտին ընդհանուր ինչ գումարի վճարներ են կատարվել:
«Շտկման գումարը» սյունակում լրացվում է «0», եթե ՀՀ կառավարությանն առընթեր պետական եկամուտների կոմիտեի կողմից կատարված վերլուծության արդյունքում ճշգրտումների անհրաժեշտություն չի առաջացել, «+գումար», եթե նախկինում վճարված գումարը վճարման ենթակա գումարից ավել է, «-գումար», եթե նախկինում վճարված գումարը վճարման ենթակա գումարից պակաս է:
«Ֆոնդի անվանումը» սյունակում լրացվում է այն ֆոնդի անվանումը և տեսակը` ըստ «Կուտակային կենսաթոշակների մասին» Հայաստանի Հանրապետության օրենքի 42-րդ հոդվածի 1-ին մասի, որի փայերը ձեռք են բերվել տվյալ ժամանակաշրջանի համար վճարված կուտակային վճարների ընդհանուր գումարով:
«Փայերի քանակը» սյունակում լրացվում է ձեռք բերված կենսաթոշակային ֆոնդի փայերի քանակը:
Աղյուսակ 2. Կենսաթոշակային հաշվում առկա կենսաթոշակային ֆոնդերի փայերը հաշվետու ժամանակաշրջանի սկզբում և վերջում և ֆոնդերի եկամտաբերությունները
	Ֆոնդի անվանում
	Ֆոնդի փայերի քանակ
	Փայի հաշվարկային արժեք
	Փայերի ընդհանուր հաշվարկային արժեք
	Ֆոնդի տարեկան եկամտաբերություն

	
	սկիզբ
	վերջ
	սկիզբ
	վերջ
	սկիզբ
	վերջ
	նախորդ տարի
	հաշվետու տարի

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	Ընդամենը
	
	
	
	
	
	
	
	


*Սույն աղյուսակում դրամական բոլոր տվյալները նշված են ՀՀ դրամով:
«Կենսաթոշակային հաշվում առկա կենսաթոշակային ֆոնդերի փայերը հաշվետու ժամանակաշրջանի սկզբում և վերջում և ֆոնդերի եկամտաբերությունները» Աղյուսակ 2-ի լրացման ուղեցույց
«Ֆոնդի անվանում» սյունակում լրացվում է այն ֆոնդի անվանումը և տեսակը` ըստ «Կուտակային կենսաթոշակների մասին» Հայաստանի Հանրապետության օրենքի 42-րդ հոդվածի 1-ին մասի, որի փայերի սեփականատեր է հանդիսացել մասնակիցը հաշվետու ժամանակաշրջանի ընթացքում:

«Ֆոնդի փայերի քանակ» սյունակի «սկիզբ» ենթասյունակում լրացվում է հաշվետու ժամանակաշրջանի սկզբում կենսաթոշակային հաշվում առկա տվյալ ֆոնդի փայերի քանակը: «Ֆոնդի փայերի քանակ» սյունակի «վերջ» ենթասյունակում լրացվում է հաշվետու ժամանակաշրջանի վերջում կենսաթոշակային հաշվում առկա տվյալ ֆոնդի փայերի քանակը:

«Փայի հաշվարկային արժեք» սյունակի «սկիզբ» ենթասյունակում լրացվում է տվյալ ֆոնդի փայի հաշվարկային արժեքը հաշվետու ժամանակաշրջանի սկզբում, իսկ «վերջ» ենթասյունակում լրացվում է նույն կենսաթոշակային ֆոնդի փայի հաշվարկային արժեքը հաշվետու ժամանակաշրջանի վերջում:
«Փայերի ընդհանուր հաշվարկային արժեք» սյունակի «սկիզբ» ենթասյունակում լրացվում է «ֆոնդի փայերի քանակ» սյունակի «սկիզբ» ենթասյունակի և «Փայի հաշվարկային արժեք» սյունակի «սկիզբ» ենթասյունակի արտադրյալը, ինչը ցույց է տալիս կենսաթոշակային հաշվում առկա տվյալ ֆոնդի փայերի ընդհանուր հաշվարկային արժեքը հաշվետու ժամանակաշրջանի սկզբում: «Փայերի ընդհանուր հաշվարկային արժեք» սյան «վերջ» ենթասյունակում լրացվում է «ֆոնդի փայերի քանակ» սյունակի «վերջ» ենթասյունակի և «Փայի հաշվարկային արժեք» սյունակի «վերջ» ենթասյունակի արտադրյալը, ինչը ցույց է տալիս կենսաթոշակային հաշվում առկա տվյալ ֆոնդի փայերի ընդհանուր հաշվարկային արժեքը հաշվետու ժամանակաշրջանի վերջում:

«Ֆոնդի տարեկան եկամտաբերություն» սյունակի «նախորդ տարի» ենթասյունակում լրացվում է հաշվետու տարվան նախորդող տարվա ընթացքում տվյալ ֆոնդի տարեկան եկամտաբերությունը, իսկ «հաշվետու տարի» ենթասյունակում լրացվում է հաշվետու տարվա ընթացքում տվյալ ֆոնդի տարեկան եկամտաբերությունը: Եկամտաբերությունը հաշվարկվում է` ըստ ՀՀ կենտրոնական բանկի կողմից սահմանված կարգի:
Աղյուսակ 3. Փայերի հետ կապված գործարքները հաշվետու ժամանակաշրջանի ընթացքում
	Ֆոնդի անվանում
	

	Մասնակցին պատկանող փայերի քանակը հաշվետու ժամանակաշրջանի սկզբում
	

	Ամսաթիվ
	Գործարքի տեսակը
	Գործարքի հիմքը
	Տեղաբաշխման/մարման գինը
	Տեղաբաշխման/մարման վճարը
	Փայի հաշվարկային արժեքը
	Փայերի քանակը
	Գործարքի գումարը

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	Մասնակցին պատկանող փայերի քանակը հաշվետու ժամանակաշրջանի վերջում
	


* Սույն աղյուսակում դրամական բոլոր տվյալները նշված են ՀՀ դրամով:
* Սույն աղյուսակը լրացվում է յուրաքանչյուր ֆոնդի համար առանձին:

«Փայերի հետ կապված գործարքները հաշվետու ժամանակաշրջանի ընթացքում» Աղյուսակ 3-ի լրացման ուղեցույց

«Ֆոնդի անվանում» տողում լրացվում է այն ֆոնդի անվանումը և տեսակը` ըստ «Կուտակային կենսաթոշակների մասին» Հայաստանի Հանրապետության օրենքի 42-րդ հոդվածի 1-ին մասի, որի փայերի հետ կատարվել են գործարքներ հաշվետու ժամանակաշրջանի ընթացքում:
«Մասնակցին պատկանող փայերի քանակը հաշվետու ժամանակաշրջանի սկզբում» տողում լրացվում է մասնակցին պատկանող տվյալ ֆոնդի փայերի ընդհանուր քանակը հաշվետու ժամանակաշրջանի սկզբի դրությամբ:
«Ամսաթիվ» սյունակում լրացվում է յուրաքանչյուր գործարքի կատարման ամսաթիվը (օր/ամիս/տարի ֆորմատով):
«Գործարքի տեսակը» սյունակում լրացվում է յուրաքանչյուր գործարքի տեսակը` փայերի ձեռքբերում կամ փայերի մարում:
«Գործարքի հիմքը» սյունակում լրացվում է յուրաքանչյուր գործարքի հետ կապված նկարագիրը, մասնավորապես՝ «փայերի ձեռքբերում» գործարքի դեպքում՝ «կուտակային վճար», «փայերի փոխանակում», «ժառանգություն», «երաշխավորված կուտակային վճարների հատուցում», «կառավարչի փոխհատուցում», «պահառուի փոխհատուցում», «փայերի մարում» գործարքի դեպքում՝ «փայերի փոխանակում», «ծրագրային վճարներ», «միանվագ վճար (կենսաթոշակ)», «միանվագ վճար (անուիտետի ձեռքբերում)», «միանվագ վճար (հաշմանդամության հիմքով)», «միանվագ վճար (վատառողջության հիմքով)», «միանվագ վճար (ՀՀ-ից հեռացող մասնակցին)», «միանվագ վճար (ՀՀ քաղաքացիությունից հրաժարվողին)», «ճշգրտում»:
«Տեղաբաշխման/մարման գինը» սյունակում լրացվում է մասնակցի կողմից գնված մեկ փայի տեղաբաշխման գինը կամ մարված մեկ փայի մարման գինը:

«Տեղաբաշխման/մարման վճարը» սյունակում լրացվում է յուրաքանչյուր գործարքի համար գանձվող տեղաբաշխման կամ մարման վճարի չափը (առկայության դեպքում):
«Փայի հաշվարկային արժեքը» սյունակում լրացվում է ձեռքբերված կամ մարված մեկ փայի հաշվարկային արժեքը:  
«Փայերի քանակը» սյունակում լրացվում է ձեռքբերված կամ մարված փայերի քանակը, ընդ որում` այս սյունակում լրացվող տվյալը ստացվում է` «Գործարքի գումար» սյունակում լրացված տվյալը հարաբերելով «Փայի հաշվարկային արժեք» սյունակի տվյալին: 
«Գործարքի գումարը»  սյունակում լրացվում է գործարքի ընդհանուր գումարի չափը (ձեռքբերված կամ մարված փայերի ընդհանուր հաշվարկային արժեքը):
«Մասնակցին պատկանող փայերի քանակը հաշվետու ժամանակաշրջանի վերջում» տողում լրացվում է տվյալ ֆոնդում մասնակցի ունեցած փայերի ընդհանուր քանակը հաշվետու ժամանակաշրջանի վերջում:

Հավելված N 3
ՀՀ կառավարության 2012 թվականի
-------------------- N  -Ն որոշման

ԿԵՆՍԱԹՈՇԱԿԱՅԻՆ ՖՈՆԴԻ ՄԱՍՆԱԿԻՑՆԵՐԻՆ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ 

ԿՈՂՄԻՑ ՏԱՐԻՆ ՄԵԿ ԱՆԳԱՄ ԱՆՎՃԱՐ ՄԱՍՆԱԿՑԻ ԿԵՆՍԱԹՈՇԱԿԱՅԻՆ ՀԱՇՎՈՒՄ ԱՐՏԱՑՈԼՎԱԾ ՆԱԽՈՐԴ ՕՐԱՑՈՒՑԱՅԻՆ ՏԱՐՎԱ ՏՎՅԱԼՆԵՐԻ ՄԱՍԻՆ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ԱՌԱՋԻՆ ՏԱՐՎԱՆ ՀԱՋՈՐԴՈՂ ՏԱՐԻՆԵՐԻՆ ՏԵՂԵԿԱՏՎՈՒԹՅԱՆ ՍՏԱՑՄԱՆ ՏԱՐԲԵՐԱԿՆԵՐԻ ԸՆՏՐՈՒԹՅԱՆ, ՏԵՂԵԿԱՏՎՈՒԹՅԱՆ ՍՏԱՑՄԱՆ ԴԱԴԱՐԵՑՄԱՆ ԿԱՄ ՏԵՂԵԿԱՏՎՈՒԹՅԱՆ ՍՏԱՑՄԱՆ ՎԵՐԱԿԱՆԳՆՄԱՆ ԿԱՐԳԸ

----------------------------------------------------------------------------------------------------------------------------------- 
1. Մասնակիցը կարող է կենսաթոշակային հաշվի վերաբերյալ տեղեկատվության ստացման տարբերակները առաջին տարվան հաջորդող տարիների համար ընտրել, տեղեկատվության ստացումը դադարեցնել, ինչպես նաև տեղեկատվության ստացումը վերականգնել համապատասխանաբար կենսաթոշակային հաշվում արտացոլված տվյալների ստացման վերաբերյալ դիմումի միջոցով (այսուհետ` Դիմում)` համաձայն «Կուտակային կենսաթոշակների մասին» Հայաստանի Հանրապետության օրենքի 12-րդ հոդվածի 3-ին մասի:
2. Մասնակիցը Դիմումը կարող է լրացնել թղթային եղանակով՝ ներկայացնելով հաշվի օպերատորին, կամ էլեկտրոնային եղանակով՝ մասնակիցների ռեեստրը վարողի ինտերնետային կայքի միջոցով: 
3. Տվյալ տարվա կենսաթոշակային հաշվի վերաբերյալ տեղեկատվության ստացման տարբերակների ընտրության, տեղեկատվության ստացման դադարեցման և տեղեկատվության ստացման վերականգնման համար մասնակիցը պարտավոր է ներկայացնել Դիմումը մինչև այդ տարվան հաջորդող տարվա հունվարի 30-ը:    
4. Սույն հավելվածի 1-ին կետով սահմանված դիմումը ներկայացվում է` ըստ Աղյուսակ 4-ով սահմանված ձևի:    
ՀՀ ֆինանսների նախարար

	Էջը լրացնելիս օգտվեք դիմումի դարձերեսին տեղադրված ուղեցույցից((((((((((((((((((


Կենսաթոշակային հաշվում արտացոլված տվյալների ստացման վերաբերյալ դիմումի լրացման ուղեցույց

· «1. հանրային ծառայության համարանիշ կամ հանրային ծառայության համարանիշ չունենալու մասին տեղեկանքի համար» վանդակում պարտադիր լրացվում է մասնակցի հանրային ծառայության համարանիշը, իսկ հանրային ծառայության համարանիշի բացակայության դեպքում` հանրային ծառայության համարանիշ չունենալու մասին տեղեկանքի համարը (սույն վանդակը լրացնելիս 2-րդ և 3-րդ վանդակները լրացվում են ինքնաշխատ, եթե ծրագրային ապահովման համակարգի կողմից այդ հնարավորությունն ընձեռված է),
· «2. անուն» վանդակում պարտադիր լրացվում է մասնակցի անունը, ինչպես որ նշված է անձը հաստատող փաստաթղթում, 
· «3. ազգանուն» վանդակում պարտադիր լրացվում է մասնակցի ազգանունը, ինչպես որ նշված է անձը հաստատող փաստաթղթում,  

· «4. անձը հաստատող փաստաթղթի տեսակ» վանդակում լրացվում է ՀՀ կառավարության 1999 թվականի դեկտեմբերի 22-ի թիվ 767 որոշմամբ նախատեսված` մասնակցի անձը հաստատող վավեր փաստաթղթի տեսակը,

· «5. անձը հաստատող փաստաթղթի նույնականացման համար» վանդակում լրացվում է մասնակցի վավեր անձնագրի սերիան և համարը կամ անձը հաստատող այլ վավեր փաստաթղթի նույնականացման համարը, եթե «Անձը հաստատող փաստաթղթի տեսակը» վանդակում լրացվել է ՀՀ կառավարության 1999 թվականի դեկտեմբերի 22-ի թիվ 767 որոշմամբ նախատեսված` անձնագրից բացի այլ փաստաթուղթ, կամ օտարերկրյա քաղաքացի հանդիսացող մասնակցի անձնագրի կամ անձի ինքնությունը հաստատող այլ փաստաթղթի նույնականացման համարը,
· «6. տեղեկատվության ստացման դադարեցում» վանդակում նշում է կատարվում այն դեպքում, երբ մասնակիցը ցանկանում է դադարեցնել տեղեկատվության ստացումը: Այս դեպքում աղյուսակի «Գ» և «Դ» դաշտերը չեն լրացվում,

· «7. տեղեկատվության ստացում (վերականգնում)» վանդակում նշում է կատարվում այն դեպքում, երբ մասնակիցը ցանկանում է ստանալ իր կենսաթոշակային հաշվում արտացոլված տվյալների վերաբերյալ տեղեկատվությունը կամ վերականգնել ստացումը, եթե նախկինում դադարեցրել է ստացումը: Այս դեպքում աղյուսակի «Գ» և «Դ» դաշտերը պարտադիր լրացվում են,
· «8. ստացման եղանակ» դաշտում մասնակիցների ռեեստրը վարողից տեղեկատվություն ստանալու եղանակի ընտրության համար կատարվում է ձախից V-աձև նշում (կարելի է ընտրել «8.1. փոստով» կամ «8.2. էլեկտրոնային փոստով» վանդակներից միայն մեկը),
· «9. լեզու» դաշտում ձախից V-աձև նշումով դիմումատուի ցանկությամբ ընտրվում է մասնակիցների ռեեստրը վարողից տեղեկատվությունը ստանալու մասնակցի նախընտրելի լեզուն, ընդ որում, կարելի է ընտրել «9.1 հայերեն», «9.2. ռուսերեն» կամ «9.3. անգլերեն» տարբերակներից միայն մեկը,

· «10. փոստային ինդեքս» վանդակում պարտադիր լրացվում է մասնակցի  բնակության վայրի փոստային ինդեքսը, 

· «11. երկիր» վանդակում պարտադիր լրացվում է մասնակցի բնակության երկրի անվանումը,

· «12. վարչատարածքային միավոր» վանդակում պարտադիր լրացվում է մարզի անվանումը, որտեղ բնակվում է մասնակիցը, իսկ Երևան համայնքի դեպքում` «Երևան» (օտարերկրյա հասցեի դեպքում լրացվում է տվյալ երկրի վարչատարածքային միավորի անվանումը), 

· «13. համայնք (վարչական շրջան)» վանդակում պարտադիր լրացվում է մարզի համայնքի (քաղաքային, գյուղական), իսկ Երևան համայնքի դեպքում` վարչական շրջանի (օտարերկրյա հասցեի դեպքում` տվյալ երկրի համայնքային միավորի) անվանումը, որտեղ բնակվում է մասնակիցը, 

· «14. փողոց, տուն (շենք), բնակարան» վանդակում հաջորդաբար պարտադիր լրացվում է փողոցի անվանումը, տան (շենքի), բնակարանի համարները, որտեղ բնակվում է մասնակիցը, 

· «15. հեռախոսի համար» վանդակում դիմումատուի ցանկությամբ լրացվում են այն հեռախոսների միջազգային կոդերը և համարները (բնակության, ծառայողական), որոնցով հնարավոր է կապ հաստատել մասնակցի հետ, 

· «16. բջջային հեռախոսի համար» վանդակում դիմումատուի ցանկությամբ լրացվում են այն բջջային հեռախոսների միջազգային կոդերը և համարները, որոնցով հնարավոր է կապ հաստատել մասնակցի հետ, 

· «17. էլեկտրոնային փոստի հասցե» վանդակում պարտադիր լրացվում է մասնակցի էլեկտրոնային փոստի հասցեն, որով մասնակիցը նախընտրում է ստանալ տեղեկատվություն մասնակիցների ռեեստրը վարողից, եթե ընտրվել է «4.2. էլեկտրոնային փոստով» վանդակը,

·  «18. ամսաթիվ» վանդակում պարտադիր լրացվում է դիմումը ներկայացնելու ամսաթիվը (օր/ամիս/տարի ֆորմատով), մասնավորապես` 01/01/2014,

· «19. մասնակցի ստորագրություն» վանդակում պարտադիր դրվում է մասնակցի ստորագրությունը, եթե սույն դիմումը թղթային ձևով ներկայացվում է հաշվի օպերատորին մասնակցի կողմից, իսկ եթե դիմումը ներկայացվել է մասնակցի լիազոր ներկայացուցչի կողմից, ապա վանդակը չի լրացվում,

· «20. մասնակցի լիազոր ներկայացուցչի անուն, ազգանուն» վանդակում պարտադիր լրացվում է մասնակցի լիազոր ներկայացուցչի անունը և ազգանունը, եթե սույն դիմումը թղթային ձևով ներկայացվում է հաշվի օպերատորին մասնակցի լիազոր ներկայացուցչի կողմից, 

· «21. մասնակցի լիազոր ներկայացուցչի ստորագրություն» վանդակում պարտադիր դրվում է մասնակցի լիազոր ներկայացուցչի ստորագրությունը, եթե սույն դիմումը թղթային ձևով ներկայացվում է հաշվի օպերատորին մասնակցի լիազոր ներկայացուցչի կողմից:

ՀԻՄՆԱՎՈՐՈՒՄ
«ԿԵՆՍԱԹՈՇԱԿԱՅԻՆ ՖՈՆԴԻ ՄԱՍՆԱԿԻՑՆԵՐԻՆ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՏԱՐԻՆ ՄԵԿ ԱՆԳԱՄ ԱՆՎՃԱՐ, ՄԱՍՆԱԿՑԻ ԿԵՆՍԱԹՈՇԱԿԱՅԻՆ ՀԱՇՎՈՒՄ ԱՐՏԱՑՈԼՎԱԾ ՆԱԽՈՐԴ ՕՐԱՑՈՒՑԱՅԻՆ ՏԱՐՎԱ ՏՎՅԱԼՆԵՐԻ ՄԱՍԻՆ ՏԵՂԵԿԱՏՎՈՒԹՅՈՒՆԸ ՄԱՍՆԱԿՑԻՆ ՆԵՐԿԱՅԱՑՆԵԼՈՒ ՁԵՎԸ, ԲՈՎԱՆԴԱԿՈՒԹՅՈՒՆԸ ԵՎ ԿԱՐԳԸ, ԻՆՉՊԵՍ ՆԱԵՎ ԱՅԴ  ՏԵՂԵԿԱՏՎՈՒԹՅԱՆ ԱՌԱՋԻՆ ՏԱՐՎԱՆ ՀԱՋՈՐԴՈՂ ՏԱՐԻՆԵՐԻՆ ՏԵՂԵԿԱՏՎՈՒԹՅԱՆ ՍՏԱՑՄԱՆ ՏԱՐԲԵՐԱԿՆԵՐԻ ԸՆՏՐՈՒԹՅԱՆ, ՏԵՂԵԿԱՏՎՈՒԹՅԱՆ ՍՏԱՑՄԱՆ ԴԱԴԱՐԵՑՄԱՆ ՈՒ ՏԵՂԵԿԱՏՎՈՒԹՅԱՆ ՍՏԱՑՄԱՆ ՎԵՐԱԿԱՆԳՆՄԱՆ ԿԱՐԳԸ, ՁԵՎԸ ԵՎ ԲՈՎԱՆԴԱԿՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող իրավական ակտի ընդունումը ելնում է Կուտակային կենսաթոշակների մասին ՀՀ օրենքի (այսուհետ` Օրենք) 12-րդ հոդվածի 3-րդ մասի պահանջներից, ըստ որի` անհրաժեշտություն է առաջանում սահմանել կենսաթոշակային ֆոնդի մասնակիցների ռեեստրը վարողի կողմից տարին մեկ անգամ անվճար, մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվությունը մասնակցին ներկայացնելու ձևը, բովանդակությունը և կարգը, ինչպես նաև այդ տեղեկատվության առաջին տարվան հաջորդող տարիներին տեղեկատվության ստացման տարբերակների ընտրության, տեղեկատվության ստացման դադարեցման ու տեղեկատվության ստացման վերականգնման կարգը, ձևը և բովանդակությունը:

	2.
	Ընթացիկ իրավիճակը և խնդիրները

	
	     ՀՀ-ում բազմաստիճան կենսաթոշակային համակարգի ներդրման նպատակով Հայաստանի Հանրապետության կառավարության 2008-2012 թվականների գործունեության միջոցառումների ծրագրում նախատեսվել էր կենսաթոշակային բարեփոխումների իրականացում, որի արդյունքում 2008թ. ընդունվեց «ՀՀ կենսաթոշակային բարեփոխումների ծրագիրը և կենսաթոշակային բարեփոխումների իրականացումն ապահովող միջոցառումների ժամանակացույցը հաստատելու մասին» ՀՀ կառավարության N 1487-Ն որոշումը, այնուհետև արդեն 2010թ. դեկտեմբերին ՀՀ Ազգային ժողովի հավանությանն արժանացավ կենսաթոշակային բարեփոխումների օրենսդրական փաթեթը, որի մեջ ներառված էր նաև Օրենքը: Ընդհանուր կուտակային կենսաթոշակային համակարգի գործունեության ապահովման համար մշակվել է Օրենքի կիրարկումն ապահովող միջոցառումների ցանկ, որն էլ հաստատվել է ՀՀ վարչապետի սույն թվականի փետրվարի 16-ի N 113-Ա որոշմամբ: Ներկայիս դրությամբ ակտիվ աշխատանքներ են տարվում պարտադիր և կամավոր կուտակային բաղադրիչների աշխատելու համար անհրաժեշտ ենթաօրենսդրական իրավական դաշտը ամբողջականացնելու ուղղությամբ: Սույն Նախագիծն անհրաժեշտ է ՀՀ-ի պարտադիր կուտակային բաղադրիչի մասնակիցների ռեեստրավարման համակարգի մշակման համար:

	3.
	Տվյալ բնագավառում իրականացվող քաղաքականությունը

	
	     Կամավոր և պարտադիր կուտակային կենսաթոշակային բաղադրիչների  արդյունավետ և անխափան գործունեության համար անհրաժեշտ է ձևավորել համապատասխան ենթաօրենսդրական դաշտ: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	     Քանի որ ակտիվ աշխատանքներ են տարվում ՀՀ պարտադիր կուտակային բաղադրիչի մասնակիցների ռեեստրավարման համակարգի մշակման ուղղությամբ, անհրաժեշտություն է առաջանում սահմանել կենսաթոշակային ֆոնդի մասնակիցների ռեեստրը վարողի կողմից տարին մեկ անգամ անվճար, մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվությունը մասնակցին ներկայացնելու ձևը, բովանդակությունը և կարգը, ինչպես նաև` այդ տեղեկատվության առաջին տարվան հաջորդող տարիներին տեղեկատվության ստացման տարբերակների ընտրության, տեղեկատվության ստացման դադարեցման ու տեղեկատվության ստացման վերականգնման կարգը, ձևը և բովանդակությունը:

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից` համագործակցելով Հայաստանի Կենտրոնական Դեպոզիտարիայի հետ:

	6.
	Ակնկալվող արդյունքը

	
	     Նախագծի ընդունման արդյունքում կսահմանվի կենսաթոշակային ֆոնդի մասնակիցների ռեեստրը վարողի կողմից տարեկան մասնակիցներին իրենց կենսաթոշակային հաշիվների վերաբերյալ անվճար տեղեկատվության տրամադրման կարգն ու բովանդակությունը, կներկայացվի նաև այդ տեղեկատվության ստացման  տարբերակների ընտրության, տեղեկատվության ստացման դադարեցման և վերականգնման ընդհանուր նկարագիրը:


ՏԵՂԵԿԱՆՔ
«ԿԵՆՍԱԹՈՇԱԿԱՅԻՆ ՖՈՆԴԻ ՄԱՍՆԱԿԻՑՆԵՐԻՆ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՏԱՐԻՆ ՄԵԿ ԱՆԳԱՄ ԱՆՎՃԱՐ, ՄԱՍՆԱԿՑԻ ԿԵՆՍԱԹՈՇԱԿԱՅԻՆ ՀԱՇՎՈՒՄ ԱՐՏԱՑՈԼՎԱԾ ՆԱԽՈՐԴ ՕՐԱՑՈՒՑԱՅԻՆ ՏԱՐՎԱ ՏՎՅԱԼՆԵՐԻ ՄԱՍԻՆ ՏԵՂԵԿԱՏՎՈՒԹՅՈՒՆԸ ՄԱՍՆԱԿՑԻՆ ՆԵՐԿԱՅԱՑՆԵԼՈՒ ՁԵՎԸ, ԲՈՎԱՆԴԱԿՈՒԹՅՈՒՆԸ ԵՎ ԿԱՐԳԸ, ԻՆՉՊԵՍ ՆԱԵՎ ԱՅԴ  ՏԵՂԵԿԱՏՎՈՒԹՅԱՆ ԱՌԱՋԻՆ ՏԱՐՎԱՆ ՀԱՋՈՐԴՈՂ ՏԱՐԻՆԵՐԻՆ ՏԵՂԵԿԱՏՎՈՒԹՅԱՆ ՍՏԱՑՄԱՆ ՏԱՐԲԵՐԱԿՆԵՐԻ ԸՆՏՐՈՒԹՅԱՆ, ՏԵՂԵԿԱՏՎՈՒԹՅԱՆ ՍՏԱՑՄԱՆ ԴԱԴԱՐԵՑՄԱՆ ՈՒ ՏԵՂԵԿԱՏՎՈՒԹՅԱՆ ՍՏԱՑՄԱՆ ՎԵՐԱԿԱՆԳՆՄԱՆ ԿԱՐԳԸ, ՁԵՎԸ ԵՎ ԲՈՎԱՆԴԱԿՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Կենսաթոշակային ֆոնդի մասնակիցների ռեեստրը վարողի կողմից տարին մեկ անգամ անվճար, մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվությունը մասնակցին ներկայացնելու ձևը, բովանդակությունը և կարգը, ինչպես նաև այդ տեղեկատվության առաջին տարվան հաջորդող տարիներին տեղեկատվության ստացման տարբերակների ընտրության, տեղեկատվության ստացման դադարեցման ու տեղեկատվության ստացման վերականգնման կարգը, ձևը և բովանդակությունը սահմանելու մասին» ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
«ԿԵՆՍԱԹՈՇԱԿԱՅԻՆ ՖՈՆԴԻ ՄԱՍՆԱԿԻՑՆԵՐԻՆ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՏԱՐԻՆ ՄԵԿ ԱՆԳԱՄ ԱՆՎՃԱՐ, ՄԱՍՆԱԿՑԻ ԿԵՆՍԱԹՈՇԱԿԱՅԻՆ ՀԱՇՎՈՒՄ ԱՐՏԱՑՈԼՎԱԾ ՆԱԽՈՐԴ ՕՐԱՑՈՒՑԱՅԻՆ ՏԱՐՎԱ ՏՎՅԱԼՆԵՐԻ ՄԱՍԻՆ ՏԵՂԵԿԱՏՎՈՒԹՅՈՒՆԸ ՄԱՍՆԱԿՑԻՆ ՆԵՐԿԱՅԱՑՆԵԼՈՒ ՁԵՎԸ, ԲՈՎԱՆԴԱԿՈՒԹՅՈՒՆԸ ԵՎ ԿԱՐԳԸ, ԻՆՉՊԵՍ ՆԱԵՎ ԱՅԴ  ՏԵՂԵԿԱՏՎՈՒԹՅԱՆ ԱՌԱՋԻՆ ՏԱՐՎԱՆ ՀԱՋՈՐԴՈՂ ՏԱՐԻՆԵՐԻՆ ՏԵՂԵԿԱՏՎՈՒԹՅԱՆ ՍՏԱՑՄԱՆ ՏԱՐԲԵՐԱԿՆԵՐԻ ԸՆՏՐՈՒԹՅԱՆ, ՏԵՂԵԿԱՏՎՈՒԹՅԱՆ ՍՏԱՑՄԱՆ ԴԱԴԱՐԵՑՄԱՆ ՈՒ ՏԵՂԵԿԱՏՎՈՒԹՅԱՆ ՍՏԱՑՄԱՆ ՎԵՐԱԿԱՆԳՆՄԱՆ ԿԱՐԳԸ, ՁԵՎԸ ԵՎ ԲՈՎԱՆԴԱԿՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ՀՀ կառավարության որոշման ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
«Կենսաթոշակային ֆոնդի մասնակիցների ռեեստրը վարողի կողմից տարին մեկ անգամ անվճար, մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվությունը մասնակցին ներկայացնելու ձևը, բովանդակությունը և կարգը, ինչպես նաև այդ տեղեկատվության առաջին տարվան հաջորդող տարիներին տեղեկատվության ստացման տարբերակների ընտրության, տեղեկատվության ստացման դադարեցման ու տեղեկատվության ստացման վերականգնման կարգը, ձևը և բովանդակությունը սահմանելու մասին» ՀՀ կառավարության որոշման նախագծի ընդունումը Հայաստանի Հանրապետության պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի պահանջում:

                                                           ԱՄՓՈՓԱԹԵՐԹ
«Կենսաթոշակային ֆոնդի մասնակիցների ռեեստրը վարողի կողմից տարին մեկ անգամ անվճար, մասնակցի կենսաթոշակային հաշվում արտացոլված նախորդ օրացուցային տարվա տվյալների մասին տեղեկատվությունը մասնակցին ներկայացնելու ձևը, բովանդակությունը և կարգը, ինչպես նաև այդ տեղեկատվության առաջին տարվան հաջորդող տարիներին տեղեկատվության ստացման տարբերակների ընտրության, տեղեկատվության ստացման դադարեցման ու տեղեկատվության ստացման վերականգնման կարգը, ձևը և բովանդակությունը սահմանելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության աշխատանքի և սոցիալական հարցերի նախարարություն

	Դիտողություններ և առաջարկություններ չկան
	
	

	ՀՀ կենտրոնական բանկ
	Հավելված 1-ի վերաբերյալ.
     1. Նախ և առաջ, հարկ ենք համարում նշել, որ մեր կարծիքով նշված հավելվածում ներկայացվող տեղեկատվության բովանդակության մասին նշումն ավելորդ է, քանի որ Հավելված 2-ում արդեն իսկ սահմանվում է ներկայացվող տեղեկատվության ձևը և դրա լրացման հրահանգը, որոնք լիովին բացահայտում են ներկայացվող տեղեկատվության կազմը: Նման մոտեցումը թույլ կտա նաև խուսափել հիշյալ երկու պահանջների միջև հակասության առաջացումից: Այսպես օրինակ, Հավելված 1-ում սահմանվում է, որ մասնակցին տրամադրվում է տեղեկատվություն տվյալ ֆոնդի շահութաբերության հետ յուրաքանչյուր ֆոնդի կողմից հաշվետու ժամանակաշրջանի համար մասնակցից գանձված կառավարման վճարի հարաբերության վերաբերյալ, մինչդեռ Հավելված 2-ի լրացման հրահանգի համաձայն` «կառավարման վճար» սյունակում լրացվում է պարզապես ֆոնդի կառավարման տարեկան պարգևավճարի չափը: Նույնպիսի հակասություն է առկա` կապված փայի մարման վճարի հետ: Այսպես, Հավելված 1-ի համաձայն` մասնակցին ներկայացվող տեղեկատվության ցանկում ներառված է նաև փայի մարման արժեքի մասին տեղեկատվությունը, սակայն Հավելված 2-ի աղյուսակ 3-ում բացակայում է համապատասխան սյունը, որը թույլ կտար լրացնել այդ տեղեկատվությունը, իսկ լրացման ուղեցույցում բացակայում է դրա մեկնաբանությունը (Աղյուսակ 3-ի լրացման հրահանգը առհասարակ ավարտվում է միայն «փայերի քանակ» սյունակի լրացման ուղեցույցով և անհայտ է «ֆոնդում փայերի հետ կատարված գործարքներ», «ֆոնդում ունեցած փայերի հետ կապված գործարքների համար պահվող վճարներ», «ֆոնդում փայերի քանակ հաշվետու ժամանակաշրջանի վերջում» տողերի լրացման կարգը):

     2. «Կուտակային կենսաթոշակների մասին» ՀՀ օրենքի (այսուհետ` Օրենք) 12-րդ հոդվածի համաձայն, մասնակիցների ռեեստրը վարողի կողմից կենսաթոշակային ֆոնդի մասնակցին տեղեկատվություն է տրամադրվում կենսաթոշակային հաշվում արտացոլված տեղեկությունների վերաբերյալ, մինչդեռ ներկայացված նախագծի համաձայն մասնակիցների ռեեստրը վարողի համար սահմանված է նաև այլ տեղեկություններ (օրինակ` ֆոնդի հաշվին կատարված ծախսեր) ներկայացնելու պարտականություն, ինչը հակասում է Օրենքին:

     3. Առաջարկում ենք նախագծում օգտագործվող եզրույթները համապատասխանեցնել Օրենքում կիրառվող նշանակություններին կամ համընդհանուր ընդունելի կիրառմանը, մասնավորապես` «հաշվետու ժամանակաշրջանում» արտահայտության փոխարեն օգտագործել «հաշվետու ժամանակաշրջանի ընթացքում» արտահայտությունը, «ռեեստրը վարող» բառերը իրենց բոլոր հոլովաձևերով փոխարինել «մասնակիցների ռեեստրը վարող» բառերով, «շահութաբերություն» բառը փոխարինել «եկամտաբերություն», «փայի գնում» բառերը` «փայերի ձեռքբերում» բառերով և այլն:

     4. 3-րդ կետի 2-րդ ենթակետում նախատեսված է մասնակցի անձնական տվյալների մասին նրան տրամադրվող տեղեկատվության ցանկը, որը, մեր կարծիքով, պարունակում է մի շարք ավելորդ տեղեկություններ: Մասնավորապես, մեր կարծիքով, մասնակցի անձնական տվյալներից բավական է ներկայացնել միայն նրա անձը նույնականացնող առաջնային տեղեկությունները:

     5. Առաջարկում ենք 3-րդ կետի 3-րդ ենթակետը հանել կամ վերախմբագրել, քանի որ մասնակցի համար էական է ոչ թե իր, այլ տեղեկատվությունը տրամադրող անձի կոնտակտային տվյալները, որպեսզի անհրաժեշտության դեպքում կապ հաստատի մասնակիցների ռեեստրը վարողի հետ և պարզի իրեն հետաքրքրող փաստերը: Ինչ վերաբերում է մասնակիցների ռեեստրը վարողի մոտ իր անձնական տվյալների մուտքագրման ճշտության ստուգմանը, ապա մասնակիցը դա կարող է անել ռեեստրը վարողի կողմից ապահովված ինտերնետային կայքի միջոցով: Բացի այդ, հաշվի բացման վերաբերյալ դիմումը հաշվի օպերատորի միջոցով ներկայացվելու դեպքում մասնակիցների ռեեստրը վարողի տեղեկատվական համակարգում մուտքագրված` մասնակցի ներկայացրած դիմումը տպվում և տրվում է մասնակցին, ուստի մասնակցին միշտ հասանելի են իր մասին մուտքագրված տվյալները: 

     6. Հաշվի առնելով այն հանգամանքը, որ հաշվի փակման հիմք հանդիսացած ոչ բոլոր փաստաթղթերը կարող են ունենալ համար, առաջարկում ենք 3-րդ կետի 4-րդ ենթակետում պարզապես նշել, որ ներկայացվում են այդ փաստաթղթի վավերապայմանները:

     7. 3-րդ կետի 5-րդ ենթակետում առաջարկում ենք ավելացնել «և տեսակը` ըստ «Կուտակային կենսաթոշակների մասին» Հայաստանի Հանրապետության օրենքի 42-րդ հոդվածի 1-ին մասի» բառերը,

     8. 3-րդ կետի 6-րդ ենթակետով նախատեսված տեղեկությունների ցանկը առաջարկում ենք վերանայել այդ տեղեկությունների ներառման նպատակահարմարության տեսանկյունից: Մասնավորապես, 

1) անհասկանալի է «կառավարման վճարի հարաբերությունը տվյալ ֆոնդի շահութաբերության հետ» ցուցանիշը: Բացի դրանից, կառավարիչը (առավել ևս, մասնակիցների ռեեստրը վարող անձը) կառավարման վճարի հաշվառումը չի տանում ըստ յուրաքանչյուր մասնակցի, քանի որ կառավարման վճարը գանձվում է ֆոնդից և ոչ թե մասնակցից: Ըստ մասնակցի հաշվառումը բարդ խնդիր է, որն, ըստ էության, պետք է հաշվի առնի նաև մասնակցի` ֆոնդում մասնակցության (ֆոնդին միանալու և ֆոնդից դուրս գալու) ժամանակահատվածը: Առաջարկում ենք այս ցուցանիշը հանել ռեեստրը վարողի կողմից մասնակցին տրամադրվող տարեկան հաշվետվությունից, քանի որ այն ուղղակիորեն չի առնչվում մասնակցի կենսաթոշակային հաշվին և նման տեղեկատվությունը ապահովելը կարող է լուրջ խնդիրներ ստեղծել մասնակիցների ռեեստրը վարողի համար և մեծացնել նման տեղեկատվությունը մասնակցի համար ապահովելու գործառնական ծախսերը:

2) ֆոնդի կատարած ծախսերի տոկոսային հարաբերությունը ֆոնդի ակտիվների ընդհանուր արժեքին ուղղակիորեն չի առնչվում մասնակցի կենսաթոշակային հաշվին, և մասնակիցների ռեեստրը վարողը նման տեղեկատվությանը չի տիրապետում: Բացի այդ, անհասկանալի է, թե որ օրվա դրությամբ ֆոնդի ակտիվների ընդհանուր արժեքի մասին է խոսքը: Այս առումով, առաջարկում ենք այս ցուցանիշը հանել ռեեստրը վարողի կողմից մասնակցին տրամադրվող տարեկան հաշվետվությունից: Եթե որևէ նորմատիվ ակտով կենսաթոշակային ֆոնդի կառավարիչը պարտադրված լինի հրապարակել ֆոնդի ծախսերի ընդհանուր ցուցանիշը, ապա այդ դեպքում մասնակիցներին նշված տեղեկատվությունը հասանելի կլինի այլ ձևերով,

3) Օրենքի 29-րդ հոդվածի 6-րդ մասով նախատեսված կենսաթոշակային ֆոնդերի եկամտաբերության հաշվարկման մեթոդաբանության և ներկայացման չափանիշները սահմանող կանոնակարգի նախագծի համաձայն կառավարիչը հաշվարկում և հրապարակում է եկամտաբերության մի քանի ցուցանիշներ: Այս առումով, կարծում ենք, որ այս նախագիծը պետք է համահունչ լինի նշված կանոնակարգին:

     9. 3-րդ կետի 7-րդ ենթակետում առաջարկում ենք`

1) «ա» պարբերությունում ավելացնել «և տեսակը` ըստ «Կուտակային կենսաթոշակների մասին» Հայաստանի Հանրապետության օրենքի 42-րդ հոդվածի 1-ին մասի» բառերը,

2) «բ» ենթակետը վերաշարադրել հետևյալ բովանդակությամբ. «գործարքի կատարման ամսաթիվը, ժամը»` հաշվի առնելով այն հանգամանքը, որ ժամը կարող է էական նշանակություն ունենալ փայի հաշվարկային արժեքի հաշվարկման համար,

3) «դ» ենթակետում անհասկանալի է, թե գործարքի նկարագրի տակ ինչ պետք է լրացվի: Առաջարկում ենք օգտագործել «գործարքի կնքման նպատակը» կամ «գործարքի կնքման հիմքը» արտահայտությունները, որոնց դեպքում մասնակիցը կտեղեկանա, թե օրենքով սահմանված ինչ հիմքով կամ նպատակով են ձեռքբերվել կամ մարվել իր փայերը:

4) նույն ենթակետի երկրորդ «գ» պարբերության մեջ «գնման կամ մարման հաշվարկային արժեքը» բառերը փոխարինել «տեղաբաշխման կամ մարման գինը» բառերով` հաշվի առնելով այն հանգամանքը, որ մասնակցի համար առավել կարևորվում է գինը, որը, օրենքի համաձայն, կարող է տարբերվել հաշվարկային արժեքից:

     10. ՀՀ Կենտրոնական բանկի խորհրդի 2011 թվականի հունիսի 21-ի «Պարտադիր կենսաթոշակային ֆոնդի ընտրության դիմումի ձևը և դրա ներկայացման կարգը» կանոնակարգ 10/07-ը հատատելու մասին» թիվ 171-Ն որոշմամբ սահմանված` ֆոնդի ընտրության դիմումի մեջ (կետ 12) մասնակիցը նշում է նաև մասնակիցների ռեեստրը վարողից Օրենքի 12-րդ հոդվածով նախատեսված տեղեկությունները ստանալու նախընտրելի եղանակը: Այդ առումով կարծում ենք, որ ռեեստրը վարողից տարեկան հաշվետվությունը երկրորդ և հաջորդ անգամները ստանալու համար մասնակցին չպետք է ծանրաբեռնել նոր դիմում ներկայացնելու պարտականությամբ, եթե ֆոնդի ընտրության դիմումով նա այդ ընտրությունն արդեն իսկ կատարել է: Ի դեպ, անհասկանալի է նաև, թե տեղեկատվության դադարեցման դիմումում ինչու պետք է սահմանվի տեղեկատվության ստացման նախընտրելի հասցե:
     Բացի այդ,  ֆոնդի ընտրության դիմումում հասցե չնշելու դեպքում` Օրենքը պահանջում է տեղեկատվությունն ուղարկել բնակչության պետական ռեգիստրի հասցեով, մինչդեռ նախագծով չի հստակեցվում, թե որ դեպքում կարող է տեղեկատվությունը ներկայացվել ոչ դիմումում նշված հասցեով, ավելին, սահմանվում է, որ տեղեկատվության ուղարկման այլընտրանքնային հասցեն հարկային մարմնի կողմից մասնակիցների ռեեստրը վարողին տրամադրվող բնակության հասցեն է: Չի նախատեսված նաև դեպք, որ մասնակիցը առաջին անգամ տեղեկատվությունը ստանա ոչ միայն Օրենքով նախատեսված պարտադիր թղթային, այլ նաև էլեկտրոնային, եթե ընտրել է էլեկտրոնային փոստով տեղեկատվություն ստանալու տարբերակը ֆոնդի ընտրության դիմումում:

     Հավելված 2-ի վերաբերյալ.

     1. Նախ և առաջ անհրաժեշտ ենք համարում, որպեսզի աղյուսակներում ներառվող տվյալները հասկանալի լինեն միջին վիճակագրական անձի համար: Այս տեսանկյունից մասնակիցը կարող է թյուրընկալել, որ «մասնակից/հարկային գործակալ» սյունակում նշված թիվը իր կողմից կատարված կուտակային վճարի չափն է, այլ ոչ թե հարկային գործակալի: Բացի այդ, հաշվի չի առնվել, որ հաշվետու ժամանակահատվածի ընթացքում մասնակցի համար վճարումները կարող են կատարված լինել ինչպես իր կողմից անմիջապես, այնպես էլ` հարկային գործակալի կողմից: Ըստ էության, այնքան էլ կարևոր չէ, որ  մասնակիցը տեսնի թե իր հարկային գործակալն է իր կուտակային վճարը փոխանցել Պետական եկամուտների կոմիտե, թե ինքն անձամբ, քանի որ այդ փաստն իրեն ակնհայտ է իր վարձու աշխատող կամ անհատ ձեռնարկատեր լինելու փաստի ուժով:

     2. Լրացման ուղեցույցի վերնագրում առաջարկում ենք «տեղեկատվության» բառից հետո ավելացնել «լրացման» բառը: Բացի այդ, 14-րդ կետով սահմանված տեղեկատվության մեկնաբանությունը ուղեցույցում անհասկանալի է, քանի որ նշվում է, որ հաշվետու ժամանակաշրջանի սկիզբ և ավարտ է համարվում համապատասխան տարվա դեկտեմբերի 31-ը: Կարծում ենք` որպես հաշվետու տարվա սկիզբ և ավարտ պետք է նշվի տվյալ տարվա հունվարի 1-ից դեկտեմբերի 31-ը:

     3. Աղյուսակ 2-ում առաջարկում ենք հանել վերջին երկու սյունակները (տես նախորդ առաջարկությունները): Միևնույն ժամանակ, առաջարկում ենք ֆոնդի եկամտաբերությանը վերաբերող սյունակը նախատեսել միայն հաշվետու ժամանակաշրջանի եկամտաբերությունը ներկայացնելու համար` համապատասխանաբար վերախմբագրելով սյունակի վերնագիրը և լրացման ուղեցույցը (այն պետք է լինի ոչ թե «պահի դրությամբ», այլ «ժամանակահատվածի ընթացքում» սկզբունքով): Բացի այդ, առաջարկում ենք «Փայի հաշվարկային արժեք» սյունակի լրացման հրահանգում հստակեցնել, թե ինչ է լրացվելու «սկիզբ» և «վերջ» սյունակներում, եթե տվյալ ֆոնդի փայերը ձեռք են բերվել տարվա կեսից  կամ բոլոր փայերն օտարվել են մինչև հաշվետու տարվա ավարտը: Անհասկանալի է նաև նշված սյունակի «վերջ» ենթասյունակի լրացման ուղեցույցում նշվող «փայերի թիվը» արտահայտությունը:

     4. Առաջարկում ենք վերախմբագրել Աղյուսակ 3-ը, քանի որ դատելով աղյուսակով պահանջվող տեղեկություններից, դրանք պետք է լինեն ոչ թե «պահի դրությամբ», այլ «ժամանակահատվածի ընթացքում» սկզբունքով: Բացի այդ, անհասկանալի ենք համարում մարման վճարի գանձումը` որպես գործարքի տեսակ առանձնացնելը: Բերված օրինակում «գործարքի նկարագիր» դաշտում մեկնաբանվում է գործարքը միայն փոխանակման դեպքում, ստացվում է, որ փայի գնման բազմաթիվ գործարքները նկարագիր չունեն: Առաջարկում ենք դրանք էլ հիմնավորել, նշելով որպես կուտակային վճարների հաշվին փայերի ձեռքբերում:

     5. Առաջարկում ենք նաև կենսաթոշակային հաշվի վերաբերյալ տեղեկատվության առանձին տվյալների լրացման ուղեցույցները միավորել և տեղափոխել աղյուսակներից հետո, ինչպես նաև լրացման ուղեցույցներում յուրաքանչյուր աղյուսակի վերնագիրը չնշել դրա յուրաքանչյուր կետի լրացման հրահանգը սահմանելիս: Բացի այդ, կարծում ենք անհրաժեշտ է հստակեցնել դրամական չափման միավորը, քանի որ բոլոր դրամական մեծություններ պարունակող աղյուսակներում անհասկանալի է, թե դրանք ՀՀ դրամով, թե հազար ՀՀ դրամով են: Ցանկալի է նաև մասնակցին տրամադրվող տեղեկատվության մեջ պահանջել, որ նշվի տեղեկատվությունը տրամադրող մասնակիցների ռեեստրը վարողի անվանումը և դրա հետ կապ հաստատելու միջոցները: Ավելին, նախագծից չի հասկացվում, թե մասնակցին տրամադրվելու են միայն ցուցանիշներ պարունակող աղյուսակները, թե նաև լրացման ուղեցույցները: Մեր կարծիքով անհրաժեշտ է, որ մասնակցին տրամադրվեն նաև ուղեցույցները, քանի որ երբեմն աղյուսակների տվյալները անհասկանալի մեկնաբանություններ կարող են առաջացնել միջին վիճակագրական մասնակցի համար: Բացի այդ, նպատակահարմար ենք գտնում նաև աղյուսակների կառուցվածքը և դրանում տվյալների դասավորվածության կարգը փոխել` դարձնելով օգտագործողի համար հեշտ ընկալելի:

    6. Կարծում ենք` անընդունելի է նորմատիվ իրավական ակտում տրվող օրինակում հիշատակել  գործող կազմակերպության ֆիրմային անվանում:

Հավելված 3-ի վերաբերյալ.

Նախ և առաջ, առաջարկում ենք լրացման ուղեցույցներում հաշվի առնել Հավելված 1-ի վերաբերյալ վերևում նշված նկատառումները: Բացի այդ` 

     1. Հավելվածի վերնագրից առաջարկում ենք հանել «ՁԵՎԸ ԵՎ ԲՈՎԱՆԴԱԿՈՒԹՅՈՒՆԸ» բառերը, քանի որ Հավելվածով սահմանվում է միայն կենսաթոշակային հաշվի վերաբերյալ  տեղեկատվության ստացման տարբերակների ընտրության, ստացման դադարեցման և ստացումը վերականգնելու կարգը,

2. 4-րդ կետում անհրաժեշտ ենք համարում որպես դիմումին ներկայացվող նվազագույն պահանջ նախատեսել ոչ միայն բնակության վայրի հասցեն կամ էլեկտրոնային փոստի հասցեն, այլ նաև առնվազն մասնակցի անունը և ազգանունը և անձը նույնականացնող առաջնային տեղեկությունները:


	Չի ընդունվել 

Ընդունվել է 

Ընդունվել է

Ընդունվել է

Ընդունվել է

Ընդունվել է 

Ընդունվել է

Ընդունվել է 

Ընդունվել է

Ընդունվել է

Ընդունվել է

Ընդունվել է 

Ընդունվել է

Ընդունվել է 

Ընդունվել է 

Ընդունվել է 

Չի ընդունվել.

Ընդունվել է

Ընդունվել է 

Ընդունվել է 

Ընդունվել է 

Ընդունվել է 

Ընդունվել է 

Ընդունվել է 

Ընդունվել է 

Ընդունվել է

Չի ընդունվել

Ընդունվել է


	Հավելվածը ներկայացնում է նաև ներկայացվող տեղեկատվության  բովանդակությունը:

Կատարվել է համապատասխան փոփոխություն

Կատարվել է համապատասխան փոփոխություն

Կատարվել են համապատասխան փոփոխություններ

Կատարվել է համապատասխան փոփոխություն

Ավելացվել է նոր ենթակետ, որով նախատեսվում է ներկայացնել նաև մասնակիցների ռեեստրը վարողի կոնտակտային տվյալները

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Հավելված 3-ի 4-րդ կետով նշված Դիմումը  նախատեսված է հաշվի վերաբերյալ տեղեկատվության ստացման տարբերակները ընտրելու և տեղեկատվության ստացումը վերականգնելու համար, այլ ոչ թե տեղեկատվության դադարեցման:

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն

Կատարվել է համապատասխան փոփոխություն Հավելված 2-ի անվանական էջում

Կատարվել է համապատասխան փոփոխություն

Կատարվել է համապատասխան փոփոխություն

Հավելված 3-ը ներկայացնում է նաև  կենսաթոշակային հաշվի վերաբերյալ  տեղեկատվության ստացման տարբերակների ընտրության, ստացման դադարեցման և ստացումը վերականգնելու ձևը և բովանդակությունը

Կատարվել է համապատասխան փոփոխություն

